Duaiseanna do ghónna an phobail as ucht a gcuid tacaíochta don teanga

Rinne an áisíneacht teanga, Forbairt Feirste céiliúriú ar ghnónna agus grúpaí pobail, idir beag agus mór sa Dún Fhionn an Aoine seo caite in ócáid bhronnta bhliaintiúil s’acu, Gaelghradam Loch Lao. Tugann an ócaid seo aitheantas do ghnónna a thacaigh le hathbheochán na Gaeilge I rith na bliana agus bhí Michelle Gallen, stiúrthóir talkirish.com agus buaiteoir don iomráiteach, Fiontraí Shóisialta na Bliana 2009 mar aoíchainteoir
Labhair Gallen, atá ina shaineolaí idirlíone agus ina chéimí ó Ollscoil na Tríonóide, Báile Átha Cliath, ar frustrachas s’aicí mar gheall ar a gcuid iarrachtaí an teanga a fhoghlaim ag ranganna oíche a dúirt sí go raibh mar ionspíoráid aicí chun an tógra talkirish a láinseáil; ‘Bhí grá agam ariamh don teanga agus gach rud atá dúchasach maidir le féiniúlacht chultúrtha s’againn. Chuartaigh mé an idirlíon le haghaidh bealaí a aimsiú chun a teanga a foghlaim ach tháinig mé ar fíorbheagán, rud a spreag an tionscadal talkirish. Bhí mé chomh tiomónta sin don smaoineamh gur dhíol mé mo theach agus gur ghlac mé iasacht banca chun an sprioc a bhaint amach. Mar shuíomh greasanaithe sóisialta, d’éirigh linn mar gheall ar bhallraíocht s’againn a shuíonn ag 4,000 i láthair na huaire. 
Lean Gallen léi ag moladh iad siúd atá ag obair sa phobal agus a rinne éacht ar son na teanga fríd comharthaíocht Ghaelach agus iad ag cur chun cinn oidhreacht shainiúil s’againn mar ghleas praiticiúil chun forbairt soch-eacnamaíochta a chuir i gcrích, ‘Déanann gach aon comhartha difear mar a chéile le gach aon foghlaimneoir agus gach aon cainteoir Ghaeilge. Aithníonn gnónna i mBéal Feirste gur ghléas margaíochta sháiniúil agus eisceachtúil í an teanga a chuidaíonn linn mar dhaoine ar leibheál aonarach agus ar leibheál pobail 

Bhí trí chatagóir faoi Leith ann sna duaiseanna. Bhain ‘Siopa’ Joe McGivern ar Bhóthar na BhFál, a ainmníodh i nGaeilge amháin duais don ‘Ghnó Beag’ is fearr agus é ar tí dhá siopa eile a oscailt san iarthar leis an teideál céanna. Bronnadh duais don ‘Ghnó Mór’ ar Sainsbury’s a mheall tacaíocht sa phobal as ucht a gcuid polasaithe dhátheangacha. Tugadh an duais ‘gnó pobail’ don Link Training an Development Asscoiation ó Bhaile Andarsan agus bhailigh Joe Watson é thar cheann na heagraíochta. Lena chois sin, tugadh duais do Chomhairle na Cathrach, Béal Feirste mar gheall ar iarrachtaí s’acu ar son na comharthaíochta Ghaelaí fríd an scéim ‘Renewing the Routes’. Bhain an séasca ainmniúchánaí sult as ceolchoirm traidisiúnta don scoth le Cormac Ó Briain agus Jim Rainey chomh  maith le bia galanta agus puins na nollaig ón Dún Fhionn féin.
Dúirt Eagraí na himeachta agus oifigeach tionscnaimh le Forbairt Feirste, Feargal Mac Ionnrachtaigh, ‘Chríochnaigh muid tógra ‘Gnó agus Gaeilge’ s’againn do 2009 le himeacht don chéad scoth inniú a bhí maoinithe go fláithiúil ag Foras na Gaeilge. Thug muid aitheantas do ‘laochra ceilte’ na hathbheochána Gaelaí i mBéal Feirste a bhíonn ag obair go crua le cinntiú go mbíonn áit lárnach ag an teanga ar éadáin siopaí agus príomhshráideanna na cathrach. Aithnítear fud fad an domhain cé chomh tábhachtach agus atá comharthaíocht feiceálach i dteangacha mhionlaithe maidir le hathheochán teanga agus díchoilíniú chultúrtha i gcoitinne.  Tá muid ag dúil le bheith ag tógail ar an obair seo i 2010. Go n-éirí linn!
